
Shri Ramanuja Stava Shlokah

శ్రీరామానుజస్తవశ్లోకాః 

అనేకాచార్యైరనుగృహీతాః
॥ శ్రీః  ॥

॥ శ్రీమతే  రామానుజాయ నమః ॥
కాషాయశోభికమనీయశిఖానివేశం

దణ్డత్రయోజ్వలకరం   విమలోపవీతమ్ ।
ఉద్యద్దినేశనిభముల్లసదూర్ధ్వపుణ్డ్రం   

రూపం తవాస్తు యతిరాజ ! దృశోర్మమాగ్రే ॥ ౧॥
నమః ప్రణవశోభితం  నవకషాయఖణ్డామ్బరం

త్రిదణ్డపరిమణ్డితం    త్రివిధతత్త్వనిర్వాహకమ్  ।
దయాఞ్చితదృగఞ్చలం దలితవాదివాగ్వైభవం

శమాదిగుణసాగరం శరణమేమి రామానుజమ్ ॥౨॥
ఏతాని తాని భువనత్రయపావనాని

సంసారరోగశకతీకరణౌషధాని ।
జిహ్వాతలే మమ లిఖాని యథా శిలాయాం

రామానుజేతి చతురాణ్యమృతాక్షరాణి ॥ ౩॥
(కేషాఞ్చిత్ పూర్వాచార్యాణామ్)

సనాతనసరస్వతీకుముదసమ్పదుజ్జృమ్భకైః 
అపాకృతతమోభరైః  అపహృతాభితాపాఙ్కురైః  ।

వచోనిచయచన్ద్రికావిలసితైస్స   విష్ణోః  పదే
విశుద్ధిమభిదర్శయన్  వితనుతాం యతీన్దుః  శ్రియమ్  ॥ ౪॥

మహీయాంసం హర్షం  మనసి వితరీతుం తనుభృతాం
ఉదీతౌ ద్వౌ తారాప్రియతమయతిక్ష్మాపరిబృఢౌ  ।

కాలాదానాద్యో భజతి లఘుతాం పశ్యత జనాః
పరో దోషాపేతః ప్రథయతి  తతో హన్త గురుతామ్ ॥ ౫॥

(శ్రీకౌశికకవితార్కికసింహమిశ్రాః 
ఆచార్యచమ్పూగ్రన్థే  )

శ్రీమాన్  రామానుజార్యో జగతి విజయతామగ్రయాయీ యతీనాం
యన్నామోల్లాపమాత్రాత్   నరపతితనయాం ప్రాత్యజత్  బ్రహ్మరక్షః  ।

యస్యాభాతి త్రిదణ్డీ  చిదచిదపి పరం చేతి తత్త్వత్రయస్య
స్థిత్యాదిస్థాపనార్థం    పృథగభికలితా కేతుదణ్డత్రయీవ   ॥౬॥

యత్కీర్తిః స్వమతప్రవేశసుహృదామఙ్గేషు   పుణ్డ్రాయతే
స్వాన్తే సత్త్వగుణాయతేఽథ  భగవద్ధ్యానాఖ్యగఙ్గాయతే   ।

సన్తోషాదధిరోహతాం హరిపదం తత్సూత్రయన్త్రాయతే 
జీయాదేష యతీశ్వరో భువి చిరం భూయాచ్చ నస్సపదే ॥ ౭॥

వల్మీకప్రభవో  మునిః స్వయమిహ ప్రోక్తో  బుధేన్ద్రైః  కవిః
వల్మీకప్రభవేన్ద్ర   ఏష యమినాం శ్రేష్ఠః   శ్రుతః  పణ్డితః  ।

వ్యాసస్సోఽపి పరాశరేణ జనితః శ్రీకేశవార్యైః   గురుః
శేషశ్చ స్వయమిత్యబోధి ధరణౌ కో వా యతీన్దోస్సమః  ॥౮॥
(శ్రీషఙ్గీశ   శ్రీనివాసాచార్యాః  - శ్రీయతిపతివైభవదీపికాయామ్  )

ఉదయగిరిసమృద్ధో యః కరాగ్రేణ  పృథ్వీం
అపహతతిమిరౌఘామద్భుతార్థప్రకాశామ్   ।

అకృత నిగమమూర్తిః గోనిధిర్ముక్తినేతా
జయతి స యతిరాజో భాస్కరో లోకబన్ధుః  ॥౯॥
(శ్రీమద్భినవదేశికవీరరాఘవాచార్యస్వామినః ,

శ్రుతప్రకాశికాభూమికాయామ్  )

ఇతి అనేకాచార్యైరనుగృహీతాః  శ్రీరామానుజస్తవశ్లోకాః   సమ్పూర్ణాః  ।
॥ శ్రీమతే  రామానుజాయ నమః ॥

